
 Programa  municipal  2011 

   esquerda unida  cedeira

  
PLAN XERAL DE ORDENACIÓN URBANA:   Propoñemos  un Plan de  Ordeación Urbana que regularice o que 
sexa susceptible de regulación e ordene o futuro desenvolvemento sen concesións  á ilegalidade.  Incluirá, 
cando menos, o diseño urbano dos entornos  con visibilidade sobre a Ría. Zonas que han de protexerse ós 
efectos de impedir a construcción indiscriminada e abaratar a dotación de Servicios.  O novo Plan contemplará 
a  reserva dos espacios  pulmonares Urbanos necesarios,  a  ámbolos dous lados da carretera de Ferrol  e a 
recuperación  das  Xunqueiras   de  onde  deben  ser  eliminadas  todalas  estructuras.   O  novo  Plan  deberá 
cotemplar a integración paisaxista das edificacións no seu entorno, establecendo normas de fachadas  que 
acaben  co  feísmo.    O  novo  Plan  contemplará  a  ordenación  nuclear  de  tódolos  asentamentos  urbanos 
atendendo ó seu desenvolvemento futuro e ó  abaratamento de costes de dotacións.  Neste plan quedaria 
contemplado o achegamento de vivenda social en réxime de aluguer, ou vivenda libre, para a emancipación da 
nosa xuventude e daquelas persoas de renda baixa.

1a. ESTRADA Ò PORTO DE CEDEIRA:    Dita estrada é vital para o futuro desenvolvemento do Porto  en tódolos 
seus posibles aspectos : Pesqueiro, Deportivo, Turístico, Forestal, etc.

1b. ESTRADA DE SAÍDA DO POLÍGONO:    O enlace Cedeira-Narón-Ferrol é vital, absolutamente necesario, para 
axilizar as comunicacións do Polígono coas Vías Rápidas.

1c. A ROBALEIRA:
Protexela para covertila , nun  futuro próximo,  nun parque botánico de especies atlánticas., 
 
1d. A PRAIA DA MAGDALENA:   Necesita imperiosamente unha solución. Pódese abordar dende moitos puntos 
de vista, certamente, a meirande parte serían inasumibles.
Propoñemos a solución dunha Praia Urbana ó estilo das xa existentes na nosa Terra.Un muro doado permitiría 
conservar as dunas e embelecer o entorno a un custo inferior a constante aportación de area . Recórdase ós 
Cedeireses que esa xa foi unha solución no seu día, e que dito muro existe, aínda que soterrado. 

2. ESTRADA CEDEIRA-FERROL:  Urxir ás Autoridades Autonómicas á súa ampliación. É vital para o Concello 
dispoñer dunha vía rápida e segura, có menor número posible de curvas, que o acerque ó Polígono de Narón e 
faga apetecible o Polígono da Trabe.

3. PLAN INTEGRAL PARA  A CAPELADA: Nunca ben aproveitada , a Capelada ofrece grandes posibilidades de 
futuro: Hídrico, Eólico, Forestal, Micolóxico, Gandeiro, Turístico, etc.

Un Plan Hídrico, xa que a auga non tardará en ser un ben escaso, que aproveite a súas augas faise necesario e 
imperioso. Se as condiciòns xeolóxicas do terreo o permiten, a vaguada do río Braxe permitiría crear unha 
lagoa que, amén de costituir unha gran reserva de auga, contribuiría a dulcificar o clima naquela zona, creando 
un humedal que favorecería a todo o entorno.
O custe do encoro sería mínimo dadas as condicións da vaguada. ( Existen outras moitas posibilidades de 
encoro, máis custosas, pero que terán que abordarse de non ser posible a que propoñemos)

A xeración de enerxía  hidroeléctrica por medio de minicentrales debe ser estudiada coa debida atención dado 
o alto rendimento das modernas turbinas o seu baixo coste e mínimo mantemento.

Un Plan Eólico de futuro negociado con firmeza coas autoridades Autonómicas e as Empresas,  e que non 
consistirá en chantar máis muiños senon en incrementar a súa potencia.

Un Plan Forestal de repoboación autóctona masiva que xerará nun futuro maior riqueza ó Concello e maior 
diversidade ó entorno.
Un  Plan  Micolóxico  serio,  avalado  por  estudios  especializados  para  potenciar  a  súa  productividade  e 
racionalizar a súa explotación.

Un Plan  Gandeiro que optimice  as  explotacións existentes  e maximalice  o seu rendimento.  Os productos 
cárnicos de calidade teñen sempre mercado.

Un Plan Turístico para potenciar todo o entorno e que conleva, necesariamente, facer pasar á titularidade do 
Concello as terras  situadas abaixo da carretera que dende a de San Andrés vai  á Aula da Natureza e segue 
hasta Montoxo : As posibilidades Turísticas son enormes en todos os ámbitos de disfrute da natureza.

4. PLAN INTEGRAL PARA SAN ANDRÉS:
Se alguén coñece Santuarios como Covadonga, Guadalupe ou Monserrat darase conta que o de San Andrés 
desmerece ó carón deles.
Propoñemos a inmediata disolución do actual Patronato de San Andrés, que nada fixo ao longo de tantos anos, 
e crear un novo Patronato ou Fundación que encare con decisión un proxecto ambicioso de transformación do 
enclave ó efecto de convertilo no que lle corresponde, non só nun símbolo do catolicismo, senon que tamén 
nunha seña de identidade da Nosa Terra.

5. CREACIÓN DUNHA CONCELLALÍA DE AGRICULTURA:
Que se ocupará de potenciar o sector Agrícola, Forestal e Gandeiro, promovendo a creación de Cooperativas, 
estimulando a concentración de terras para unha racional explotación das mesmas. 
Estudiarase  a  posibilidade  da  creación  dunha  Industria  Local  de  Conservas  Vexetais  de  alta  calidade  que 
involucrará os produtores e garantirá a comercialización de excedentes, a tal efecto o Concello reservará unha 
parcela no Polígono da Trabe.
O  Concello  dotará   a  esta  Concellalía  da  terra  axeitada  e  suficiente  para  facer  un  viveiro  orientado  á 
recuperación dos frutais propios das nosas terras, para propiciar a Frutalización, ( hoxe máis rentable que o 
eucalito,) e das especies autóctonas máis productivas e resistentes.

6. EMPRESA E COMERCIO:
Propoñeremos  a  creación  dunha  Oficina  Municipal  que  canalice  as  inquedanzas  dos  emprendedores 
ofrecéndolles información gratuita de todalas axudas existentes para a creación de empresas promovidas pola 
Xunta, o Estado e as da Comunidade Europea para as Rexións Periféricas, e dos medios de finaciación a través 
do ICO.

6ª.PLAN DE EMPREGO MUNICIPAL:  
A situación de crise que estamos vivindo e que afecta especialmente á nosa Xuventude e ós  Parados de longa 
duración, fai necesaria a involucración do Concello.
Propoñemos  a creación dunha Oficina Municipal que se interese ante as Empresas que se veñan a asentar o 
Poligono da Trave das suas necesidades de persoal.
 E proporcione axudas ós  afectados ocupándose de facilitarlles  toda suerte  de trámites  axilizando tódalas 
xestións e minimice tódolos custos.
O seu fomento será obxectivo prioritario da nosa Xestión.



7. CULTURA E DEPORTE:
Fomento da Cultura, entendida como MEDIO CRÍTICO e de transformación da Sociedade.
Apoio ás  Entidades Culturais:  Incentivándoas económicamente con asignacións anuais preestablecidas nos 
presupostos, para acabar coa discrecionalidade e o favoritismo.
Cedeireses  e Asimilados ilustres, desexosos de deixar memoria dos seus traballos e esforzos, co seu legado, 
ven  con  magoa  que  o  Concello  non dispoña  dunha  edificación  axeitada  a tal  efecto.  Propoñemos  que o 
Conncelllo   dispoña  a  maior  brevedade  dunha  Casa  da  Cultura  para  gardar  a  obra  e  a  memoria  destes 
Cedeireses, presentes e futuros, que non son poucos.

Promoción do Deporte, que entendemos como un dereito dos cidadáns.

A Hípica, dado o gran número de aficionados cos que conta e os beneficios económicos  que pode reportar, 
merecerá unha atención especial ó efecto de dotala das instalacións axeitadas para a súa práctica.
Propoñemos a creación dunha Sociedade Hípica Mixta á que o  Concello cederá as terras necesarias no Toxo 
para a práctica da equitación e Escola de Monta.
Nas áreas cuia segregación pediremos, nun entorno forestal autóctono, propoñeremos a creación dun Campo 
de Minigolf ou de Golf, según as nosas posibilidades:  Dadas as condicións das terras a segregar e á abundancia 
de auga, os custos serian asumibles e os beneficios importantes, amén de propiciar á nosa xuventuede novas 
expectativas deportivas.

Os Deportes Náuticos, de facerse o porto Deportivo e crearse o Club Náutico de Cedeira, pasarían a depender 
del, ó efecto dunha mellor organización.

8.  FESTAS, FESTEXOS, CONCENTRACIÓNS:
O Concello involucrarase activa e económicamente nas Festas Patronais  e no Antroido, procurará o concurso 
da Hostelería e do Comercio, máximos beneficiados dos festexos.

O Concello potenciará as Festas Gastranómicas, involucrando nelas á Hostelería.

O Concello colaborará activamente nas Celebracións de festas consolidadas, como o Samaín, e propiciará a 
consolidación do Lugnasad,  dado as  simpatías  e  curiosidade que esperta e  os  beneficios  económicos que 
deixa,facilitándolles os permisos e os medios materiais e de transporte que poidan precisar.

9. CENTRO DE DÍA E  XERIÁTRICO:
Propoñemos a creación dun Centro de Día e dun Centro de Xeriatría para os nosos maiores que precisen dos 
seus servicios.

Os servcios son caros e difíciles de manter. Propoñeremos como medio de financiación o estímulo das doacións 
de bens ó Concello, práctica que se está levando a cabo nos Países máis avanzados.

10. NOVAS TECNOLOXÍAS:
Dotar ó Concello dos medios de acceso de amplo espectro a Internet.

11. O PORTO DEPORTIVO:
Debería  estar feito hai moitos anos.

Un Porto Deportivo non consiste nuns pantaláns de amarre para embarcacións de recreo, precisa contar con 
instalacións axeitadas en terra. 
O  Concello  ten  que  involucrarse  decididamente  para  conseguir  que  dispoña  das  devanditas  instalacións 
aproveitando as estructuras existentes, para facelo Punto de Arribada e Encontro dos navegantes deportivos.
Facelo “fin de etapa” e “saida” de Regatas Nauticas de ámbito Europeo sería doado.

Constituir un Club Náutico Cedeira que se ocupará da organización dos eventos náuticos.

12. O SECTOR PESQUEIRO:
É un dos problemas máis graves da nosa Terra, difícil  de afrontar polas súas propias peculiaridades e pola 
deixazón de todos os implicados: Administración, armadores e mariñeiros.
A solución lóxica sería  crear unha Cooperativa Galega de Confradías que se ocupara da comercialización da 
pesca, pero os intereses duns e outros non a facerán posible nos próximos anos.
Propoñemos, para axudar ós nosos Armadores e Mariñerios, que o Concello e a Confradía constitúan unha 
Sociedade ó efecto de impedir a caída dos prezos en Lonxa por debaixo dos niveis mínimos razoables.
Os canles actuais de distribución  e comercialización facerian rentable a esta Sociedade  que xeraría, ademáis, 
varios postos de traballo ( A este efecto, na  nova Lonxa , a Confradía debería contar cunha Cámara Frigorífica 
de almacenaxe).

Para aqueles que miran,  a fociño torcido,  os movimentos cooperativos , dirémoslles que as Asociacións de 
Productores:  Oleicos,  Frutícolas,  Vinícolas,  etc..,  incluso  as  Denominmacións  de  Orixe,  non  son  máis  ca 
Cooperativas.

13.- CEDEIRA CALIDADE:
O Concello promocionará e potenciará a “marca” dos nosos productos en xeral, aproveitando todos os canles 
que ofrecen as novas tecnoloxías das comunicacións.

14. AS TAXAS:
Din que na Gran Depresión,cando os Estados Unidos peor o pasaban, faláronlle ó Presidente dos impostos, el 
riu e dixo “Amigo meu, dúas cousas podes dar por certas: As de morrer  e pagar os impostos”.

As taxas son vitales para poder dar servicios,  son un medio de financiación imprescindible nas sociedades 
modernas, pero deben ser axeitadas ás posibilidades dos cidadáns. 

Propoñeremos o seu axuste á baixa dada a situación de crise que vivimos e opoñerémosnos enérxicamente a 
calquer intento de suprimir algunha delas: Os Servicios Municipais non poden nin deben ser gratuitos nin as 
taxas excesivas.
Procurarase racionalizar a Recaudación Municipal para evitar todos os excesos.

15. LOITA CONTRA O VANDALISMO, E MALTRATO XERAL DOS BENS PUBLICOS:

Se ben e certo que, en líneas xerais, temos unha xuventude aceptable, non é menos certo que existen algunhas 
“camadas  de  inadaptados”  violentos   e  maleducados  que  campan  as  suas  anchas  con  unha  agersividade 
violenta e unha absoluta desconsideración polos demáis e os bens públicos.
Preopoñeremos que se artellen os medios necesarios, se é necesario con vixiancia electrónica, para controlar e 
sancionar as conductas destas camadas ó efecto de evitar males maiores.
Sendo a maioria deles menores de idade, responsabilizarase os Pais das suas condutas.

As estradas do Concello, “as pistas” son un ben público, caro o custoso de manter. O seu coidado corresponde 
a todolos seus usuarios.
O  mal  trato  que  lles  están  dando  alguns  Maderistas  no  é  de  recibo  e  faise  necesaria  a  esixencia  de 
responsabilidades: As estradas teñen que quedar no mismo estado que tiñan antes da tala, e, en ningún caso 
se permitirá que a madeira as invada nin supoñan un perigo para o tráfico.  

16. NOTA SOBRE O NOSO PROGRAMA:
Non  mencionamos  nel  aqueles  proxectos  que  sabemos  xa  están  aprobados,  tramitados  ou  en  vías  de 
tramitación, sería “adornarse con plumas alleas” e non é o noso estilo.
Este  Programa  abrangue  o  que  consideramos  son  necesidades  imperiosas  do  Concello  para  o  seu 
desenvolvemento  futuro,  non é  un proxecto  a  catro  anos,  algunas das nosas propostas  tardarán  máis  en 
realizarse, pero todas elas teñen algo en común, son asumibles, son factibles dentro das nosas posibilidades, 
son xeneradoras de riqueza e procuran o ben común.


